
УСАИД започнува проект за мали и микро претпријатија 

 
Денес во Скопје УСАИД го започна својот нов Проект за мали и микро 

претпријатија за Скопскиот регион. Проектот ќе го подржува растот на 

претприемачите и малите и микро претпријатија преку размената на искуства, 

консултантство, подршка за извоз и инвестиции. 

“Проект на УСАИД за мали и микро претпријатија е уникатна можност за 

добивање на обука и практично знаење, услуги за подршка на бизниси, и 

финансиски капитал во најпригодната форма, сите насочени кон 

стимулирање на повисока стапка на раст и создавање на работни места во 

секторот за мали и микро претпријатија,” рече Џосеф Лесард, директорот за 

економски развој во УСАИД. 

Овој нов проект ќе биде спроведен од Центарот за Развој на Претприемачи и 

Менаџери (CEED) во Македонија, кои во текот на минатите пет години нудеше 

програми за обучување на менаџери и претприемачи. Новиет проект е 

специфично дизајниран за мали и микро претпријатија кои имаат висок 

потенцијал за раст. Преоктот ќе биде спроведен во пет региони: Скопје, Полог, 

Источна Македонија, Повардарието и Југоисточниот регион. 

УСАИД со гордост влегува во партнерство со CEED Македонија. Низ светот, 

УСАИД го зголемува финансирањето на локални организации за да ги изгради 

нивните капацитети и да ја обезбеди нивната долготрајна одржливост. 

Всушност, УСАИД Македонија го зголеми финансирањето на македонските 

невладини организации од $700.000 во фискалната 2010 година на $3,4 

милиони во фискалната 2011. Планираме да ја зголемиме оваа количина во 

текот на наредните неколку години. 

БЕЛЕШКА ЗА УРЕДНИЦИТЕ: 

CEED Македонија е дел од интернационална мрежа на центри за 

претприемништво со канцеларии во Македонија, Србија, Бугарија, Косово, 

Словенија, Романија, Црна Гора, Полска, Босна и Херцеговина, и САД. CEED 

има понудено 128 обуки за менаџмент во 21 различни програми за 

претприемништво во текот на изминатите пет години. Додатно, околу 15 

компании од Македонија ги имаат употребено услугите од Центарот за 

пазарен пристап во Косово. Дознајте повеќе на www.ceed-macedoni.org 

Американскиот народ, преку УСАИД, има инвестирано над 500 милиони 

долари во Македонија, започнувајќи уште од 1993 година. УСАИД 

имплементира проекти кои креираат работни места, ја намалуваат 

корупцијата и ги подготвуваат македонските ученици да станат успешна 

работна сила.  Овие иницијативи го подобруваат квалитетот на живот и ја 

поддржуваат транзицијата на Македонија кон стабилна и просперитетна 

демократија. УСАИД обезбедува економска и хуманитарна помош во преку 

100 земји во светот. За повеќе информации, ве молиме посетете ја веб 

страницата macedonia.usaid.gov. 

